
Түйін
Бұл  мақалада  «А.И.  Бараев  атындағы  АШҒӨО»  ЖШС-нің  Ақмола

облысы жағдайында 2015-2017 жылдар аралығында, асбұршақ пен жасымық
бойынша  жүргізілген  селекциялық  жұмыстардың  негізгі  нәтижелері
көрсетілген. Жүргізілген агротехникалық шаралар облыс жағдайына сәйкес
қабылданып  жүргізілген.  Алғы  дақыл  –  сүрі  танап.  Зерттеу  кезеңінде
ылғалдың жеткіліксіздігі, күндізгі жоғары және түнгі температураның төмен
болуы  жасымықтың  дамуына  кері  әсерін  тигізді.  Алайда  асбұршақ
өсімдіктері вегетациялық кезеңнің қысқа болуына байланысты жоғары өнімді
көрсете  алды.  Дәнді-бұршақ  дақылдардың  үлгілерін  ұзақ  мерзімді

салыстырмалы  бағалау  нәтижесінде,  қарама-қарсы  гидротермиялық
жағдайлар  фонында,  ғылыми  және  шаруашылық  тұрғыдан  маңызды
асбұршақ пен жасымықтың келесідей генотиптері анықталған: пісіп-жетілу
мерзімінің  қысқалығы  бойынша  (жасымық:  FLIP  95-34L,  Луганчанка;
асбұршақ: Колпашевский  11,  Л-4-02,  УГ  92-1352), бір  өсімдіктен  ең  көп
алынған бұршаққап пен тұқымның саны бойынша (жасымық: к-664 и к-468;
асбұршақ:  Мультик,  Омский  неосыпающийся), бір  өсімдіктен  алынған
тұқымның  жоғары  салмағы  бойынша  (жасымық:  Джанша,  Нива-95;
асбұршақ: Орпела), жоғары өнімділігі юойынша (жасымық: Джанша, Нива-
95; асбұршақ: Орпела).

Кілт  сөздер: генофонд;  селекция;  дәнді-бұршақ  дақылдары;  сұрып;
шаруашылықтық құнды белгілер; өнімділік; вегетациялық кезең.

Кіріспе
Агроэкожүйенің  нақты

жағдайларына  бейімделген,
жақсартылған  сұрыптарды шығару
үшін  өсімдіктердің  генетикалық
қорының әртүрлілігін зерттеу және
пайдалану  қажет.  Ол  азық-түлік
қауіпсіздігін  қамтамасыз  етудің
және  өсімдік  шаруашылығының
тұрақтылығына  қол  жеткізудің
кілті болып табылады.

Дәнді-астық  және  дәнді-
бұршақ  дақылдарының
биоәртүрлілігі  олардың  дүние
жүзінде  кең  таралуын  қамтамасыз
етеді.  Топырақ-климат
жағдайларына  және  ауыл
шаруашылығының
қажеттіліктеріне  байланысты,
дақылдардың  өсірілетін  мәдени
түрлері  ғана  өзгереді.
Республиканың  азық-түлік
бағдарламасын  жүзеге  асыруда
дәнді-бұршақ  дақылдары:
асбұршақ, үрме бұршақ, ноқат және
жасымықтың  әлеуеті  зор.  Бұл
дақылдардың  дәні  ақуыздың,
клетчатканың,  әртүрлі  дәрумендер
мен  аминқышқылдарының
көптігімен,  сонымен қатар жоғары
энергетикалық  құндылығымен
ерекшеленеді.  Дүниежүзілік  азық-

түлік  бағдарламасы  аясында
халықты азық-түлікпен қамтамасыз
ету  жоспарын  әзірлеу  кезінде
пайдаланылатын  азық-түлік
себетіне  дәнді-бұршақ  дақылдары
да  енгізілген  [1].  Олар  күнделікті
тағам ретінде де, малға жем ретінде
де қолданылады [2].  Дәнді-бұршақ
дақылдары  топырақты
атмосфералық  азотпен  байытатын,
агротехникалық  маңызы  зор,
ауылсалы  егіс  үшін  жақсы  дақыл
[3].  Дәнді-бұршақ  дақылдары
егістіктің  үнемді  «иелері».  Олар
топырақты  жақсартатындықтан,
көптеген  дақылдар  үшін  тамаша
алғыдақыл болып табылады [4].

Өсімдік  шаруашылығында
селекцияның  тиімділігі,  негізінен
бастапқы материалдың әртүрлілігін
және оның мүмкіндіктерін анықтау
дәрежесімен  айқындалады.
Коллекцияны  үнемі  жаңа
үлгілермен  толықтыру,  іріктеу
процесіне  жаңа  бастапқы
материалды  тартуға  мүмкіндік
береді.  Дәнді-бұршақ  тұқымдас
дақылдардың  генетикалық
әртүрлілігі,  жаңа  сұрыптарды
шығаруға  арналған  селекциялық
бағдарламаларда  маңызды  рөл



атқарады,  өйткені  бұл  ең  құнды
шаруашылық  белгілері  бар
генотиптерді  таңдауға  мүмкіндік
береді [5,6,7].

2022  жылы  Қазақстан
Республикасына  пайдалануға
ұсынылған  Селекциялық
жетістіктердің  мемлекеттік
тізіліміне  асбұршақтың  20  және
жасымықтың 5  сұрыпы енгізілген,
оның  ішінде  асбұршақтың  3  және
жасымықтың  2  сұрыпы  «А.И.
Бараев атындағы АШҒӨО» ЖШС-
де  шығарылған  [6].  Бұл
дақылдардың  сұрыптары  негізгі
экономикалық  құнды  белгілері
бойынша,  сондай-ақ  олардың
бейімделу  қасиеттері  бойынша
ауыл  шаруашылығы  өндірісінің
қазіргі заманғы талаптарына толық
жауап  бермейді.  Осыған
байланысты  аймақтың
биоклиматтық  әлеуетін  толық
пайдалана  алатын  сұрыптар
жасауда  биогеоценоздық
селекцияның рөлі артуда [7].

Қазіргі  уақытта  майлы  және
дәнді-бұршақ  тұқымдас  дақылдар
селекциясының  зертханасының
қызметкерлері  асбұршақтың  және
жасымықтың  астыңғы
бұршаққабының  бекітілуі  жоғары,
құрғақшылыққа  төзімді,  жоғары
өнімді  сұрыптарды  шығарумен
айналысуда.  Жыл  сайын  дәнді-
бұршақ  дақылдарының
коллекциясы  жаңа  үлгілерімен
толықтырылады  сондықтан,  нарық
талаптарына сай жаңа сұрыптарды
шығару  үшін,  олардың  ішінде  ең
жақсыларын анықтау, биологиялық
және  шаруашылыққа  құнды
белгілері зерттелуі қажет.

Осыған  байланысты
экологиялық-географиялық  шығу
тегі  әртүрлі  дәнді-бұршақ
дақылдарының жаңа әлуеті жоғары
генетикалық  ресурстарын  зерттеу
өзекті  және  белгілі-бір  теориялық
және практикалық мәнге ие.

Материалдар мен әдістер
Зерттеулер  «А.И.  Бараев

атындағы  АШҒӨО»  ЖШС-нің
тәжірибелік  алаңында  2015–2017
жылдары  жүргізілді.  Зерттеу
материалы  ретінде  экологиялық
және  географиялық  шығу  тегі
әртүрлі асбұршақ пен жасымықтың
коллекциялық  үлгілері  алынды.
Шетелдік  және  Қазақстандық
селекцияның  100-ден  астам
сұрыптары  зерттелді.  Асбұршаққа
стандарт  ретінде  жергілікті
селекцияның  КАСИБ  сұрыпы,  ал
жасымық  үшін  ірі  тұқымды
Шырайлы, ұсақ тұқымды Крапинка
сұрыптары пайдаланылды.

Коллекциялық  питомникті
егу  және  бағалау  Н.И.  Вавилов
атындағы  Бүкілресейлік  өсімдік
шаруашылығы  институты
(БРӨШИ) әзірлеген «Дәнді-бұршақ
дақылдарын зерттеудің әдістемелік
нұсқауы» бойынша жүргізілді [8].

Тұқым  себу  нормасы
асбұршақ  үшін  1м2 -  100  дана
тұқым, ірі тұқымдар жасымық үшін
130 дана, ұсақ тұқымдары үшін 150
дана  болды.  Тәжірибенің
қайталануы  бір  реттік.  Мөлдек
ауданы - 4 м2.

Себу  оңтайлы мерзімде 22-23
мамырда  жүргізілді.  Ауа-райы
жағдайына  байланысты  зерттеліп



жатқан  коллекциялық  үлгілердің
көктеуі  7-12  күннен  кейін
басталды.

Зерттеу  әдістері  –  далалық
және  зертханалық  тәжірибелер.

Алаңды  дайындау  және  далалық
тәжірибелерді  жүргізу  «А.  И.
Бараев атындағы АШҒӨО» ЖШС-
нің  ұсыныстары  бойынша
жүргізілді (2017).

Нәтижелер 
Зерттеу  жылдары  ауа-райы  айтарлықтай  ерекшеленді.  Дәнді-бұршақ

дақылдарының өсуі мен дамуы үшін ең қолайлы жағдайлар 2015 және 2016
жылдары қалыптасты (кесте 1).

Кесте  1  –  2015-2017 жылдардаға  температуралық режим (Шортанды
АМС)

Айы
Температура ⁰С, х*- у**/с***

2015 V, % 2016 V, % 2017 V, % Орт/к.ж.
Мамыр 8,0-20,7

14,0
62,58 3,9-22,4

12,6
99,48 7,2-24,7

14,0
77,58 12,5

Маусым 16,2-29,4
18,7

40,94 8,9-20,4
16,0

55,51 12,2-27,4
19,5

54,28 18,3

Шілде 11,0-24,2
19,6

53,03 14,2-24,6
19,9

37,91 13,2-25,0
18,3

43,69 19,9

Тамыз 7,0-23,8
16,8

77,14 13,6-22,8
18,9

35,74 12,4-26,1
20,1

50,32 17,4

Орташа 17,3 - 16,8 - 18,0 - 17,0
х*- min, у**- max, с***- орташа көрсеткіш, V – ауытқу коэффициенті, %

Зерттеу  жылдары  мамыр
айындағы  температуралық
режимнің  ауытқуы  айтарлықтай
болды,  бұл  әсіресе  2016  жылы
байқалады  (V-99,48,  %).
Бақылаудың  барлық  жылдарында
мамыр  айында  температуралық
режим  орташа  көп  жылдық
мәндерден  асып  түсті.  Ауа
температурасының  ең  төменгі
ауытқуы  шілде  және  тамыз

айларында байқалды (тиісінше V –
37,91 және 35,71%).

Тұқым  себу  науқаны
кезеңіндегі жауын-шашынның ең аз
мөлшері 2017 жылы тіркелді. Бірақ,
күзгі-қысқы  кезеңде  жиналған
тиімді  ылғалдың  қоры  дәнді
бұршақ  дақылдарының  біркелі
көктеуіне мүмкіндік берді (сурет -
1).



Сурет 1 – 2015 -2017 жылғы атмосфералық жауын-шашынмөлшері
(Шортанды АМС)

2017  жылы  ылғалдың
жетіспеушілігі,  күндізгі  жоғары
және  түнгі  төмен  температура
жасымықтың  дамуына  кері  әсер
етті,  алайда  асбұршақтың
вегетациялық  кезеңнің  қысқа
болуына  байланысты  ол
айтарлықтай жоғары өнім құрады.

Бүкіл  вегетациялық  кезеңде
89  мм  жауын-шашын  түсті,  бұл
шамамен  орташа  көпжылдық
мәннен  2  есе  төмен,  ал  бұл
зерттелетін  дақылдардың  өсіп,
дамуы үшін жеткіліксіз.

2015  жыл  ылғалды  болып
сипатталды  (вегетациялықкезеңде
209,8  мм  жауын-шашын  түсті,  ол
орташа  көпжылдық  мәндерден
24,58%-ға  артық),  ауаның  орташа
температурасы  жоғары  (17,3⁰С)
болды.

2016  жыл  өте  ылғалды
(жауын-шашын мөлшері  222,5 мм,
ал  көпжылдық  орташа  көрсеткіш
168,4  мм),  ауаның  орташа
температурасы көпжылдық орташа
деңгейден (16,8⁰С) төмен.

Талқылау
2017 жыл құрғақ жыл (вегетациялық кезеңде сәйкесінше 103,5 жауын-

шашын түсті). Вегетациялық кезеңдегі орташа ауа температурасы бұл ретте
2017 жылы орташа көпжылдық мәндерден 1⁰С жоғары болды.

Вегетациялық  кезеңде  асбұршақ  пен  жасымықтың  коллекциясында
өсімдіктердің  морфометриялық  көрсеткіштері  және  өнімділік  элементтері
зерттелді.  Жасымық  өнімділігінің  элементтері  ауа-райы  жағдайларына
тәуелді болды, бірақ орташа есеппен, зерттеу жылдарында тандалған үлгілер
жақсы  морфометриялық  және  өнімділік  әлеуетін  көрсетті,  бұл  одан  әрі
селекциялық жұмыс үшін өте маңызды (сурет- 2, 3).



Сурет 2 – Оқшауланған жасымық үлгілерінің вегетация кезеңінің
ұзақтығымен өнім беру элементтерінің көрсеткіштері

Жасымықтың вегетациялық кезеңі орта есеппен 100-104 күн, Шырайлы
стандартты  сұрыпының  вегетациялық  кезеңі  103  күн  болды.  Ең  қысқа
вегетациялық  кезең  ICARDA-FLIP  95-34L  және  Украинадан  алынған  –
Луганчанка  улгіснде  (100  күн),  ең  ұзын БРӨШИ k-664  үлгісіне  (104  күн)
болды. Жасымық өсімдіктері қысқа, бірақ басқа дәнді-бұршақ дақылдарына
қарағанда бұршаққаптары көп. Бір бұршақ қапта 1-2 тұқым болатындықтан
және  бұл  өсімдіктерде  1000  тұқым  массасы  аз  болғандықтан  жасымық
үлгілерінің  өнімділігі  асбұршаққа  қарағанда  әлдеқайда  төмен.  Өнімділік
элементтері  бойынша БРӨШИ k-664 және k-468 үлгілері ерекшеленді,  бұл
үлгілерде бір өсімдіктен ең көп бұршаққап пен тұқым қалыптасты 63-91, 70-
97  дана,  тиісінше.  Джанша  және  Нива-95  үлгілерінің1000  тұқым  массасы
жоғары  болғандықтан,  бұл  үлгілердің  өнімділігі  стандартты  Шырайлы
сұрыпынан тиісінше   1,09 және 0,36 ц/га асты. Бір өсімдіктен жоғары тұқым
массасы  Grinland және Джанша үлгілеріие, сәйкесінше 3,2 және 3,1 г. Ұсақ
тұқымды үлгілердің ішінде ең жоғары өнімділікті БРӨШИ к-664 – 11,49 ц/га
үлгісі көрсетті. Жалпы жасымықтың өнімділігі зерттеу жылдары FLIP 95-34L
бойынша  9,26-дан  Джанша  бойынша  13,99  ц/га  дейіна  ауытқыды.  Біздің
облыста жасымықтың орташа өнімділігі 7-9 ц/га құрайтынын ескерсек, бұл
үлгілер  бақылау  жылдарындағы  ауа-райының  қарама-қайшылығына
қарамастан тамаша нәтижелер көрсетті.

Асбұршақ үлгілерінің вегетациялық кезеңі жасымықпен салыстырғанда
айтарлықтай қысқа (сурет 3).



Сурет 3 –Асбұршақтың вегетациялық кезеңі және өнімділігі

Кейбір оқшауланған асбұршақ үлгілерінің вегетациялық кезеңі бақылау
жылдары, орта есеппен 86 (Колпашевский 11, Л-4-02, УГ 92-1352) – 92 күн
(Омский неосыпающийся,  St) құрады. Барлық оқшауланған  үлгілер  Омский
неосыпающийся  сұрыпынан  5-6  күнге  ерте  пісті.  Асбұршақ  астық
дақылдарына қарағанда әлдеқайда ерте жетіледі. Сондықтан оларды жаппай
ору басталғанға дейін жиналады.

Бір  өсімдіктен  ең  көп  бұршаққап  (9  дана)  және  тұқым  (37  дана)
Мультик  сұрыпында  байқалды,  ал  стандартты  сұрыпта  8  бұршаққап,  37
тұқым  болды.  Бұл  Омский  неосыпающийся  сұрыпының  бұршаққабында
Мультик  сұрыпына  қарағанда  тұқымның  көп  екенін  көрсетеді.  Орпела
үлгісінде  1000  тұқымның  массасы  жоғарылығы  байқалды,  осыған
байланысты  бір  өсімдіктің  тұқымының  массасы  қалған  үлгілерден
айтарлықтай асып түсті (7,5 г). Асбұршақтың Орпела сұрыпының өнімділігі
Омский неосыпающийся сұрыпынан 0,41 ц/га асты.

Қорытынды
Қазақстан  Республикасында  еңбек  өнімділігін  арттыру  мәселесі

ғалымдардың  назарында.  Вегетациялық  кезеңдегі  қарама-қарсы
гидротермиялық жағдайлар дәнді-бұршақ дақылдардың коллекциясына ұзақ
мерзімді  бақылаулар,  селекциялық  жұмыстар  жүргізуге,  әлуеті  жоғары
үлгілерді анықтауға мүмкіндік берді.

Тұқым сапасын арттыру және ауылшаруашылық дақылдардың отандық
селекциясының сұрыптарын пайдалану бойынша селекциялық жұмыстарды
жүргізу  қажеттілігі,  Қазақстан  Республикасының  азық-түлік  бағдарламасы
мен  жаһандық  экономикалық  мәселелерді  шешуде  дәнді-бұршақ
дақылдарының ерекше рөлін айқындайды.

Анотация
 В  данной  статье  отображены  основные  результаты  селекционной

работы  по  гороху  и  чечевице  в  условиях  Акмолинской  области  в  ТОО

«НПЦЗХ  им.  А.И.  Бараева»  за  2015-2017  годы. Агротехнические
мероприятия  были стандартными для условий региона.  Предшественник  –
чистый  пар. Недостаток  увлажнения,  высокие  дневные  и  низкие  ночные
температуры  за  исследуемый  период,  негативно  сказались  на  развитии
чечевицы,  но  растения  гороха,  из-за  более  короткого  вегетационного
периода,  смогли  показать  высокий  урожай. В  результате  многолетней
сравнительной оценки образцов зернобобовых культур, на фоне контрастных
гидротермических  условий,  наибольший  интерес  для  дальнейшей  работы
представляют выделившиеся генотипы гороха и чечевицы по скороспелости
(чечевица: FLIP 95-34L, Луганчанка; горох: Колпашевский 11, Л-4-02, УГ 92-
1352), большому количеству бобов и семян с одного растения (чечевица: к-
664 и к-468; горох: Мультик, Омский неосыпающийся), высокой массе семян
с  одного  растения  (чечевица:  Джанша,  Нива-95;  горох:  Орпела),  высокой
урожайности (чечевица: Джанша, Нива-95; горох: Орпела). 

Ключевые  слова: генофонд;  селекция;  зернобобовые;  сорт;
хозяйственно ценные признаки; урожайность; вегетационный период.

Abstract
 This article displays the main results of breeding work on peas and lentils in

the conditions of the Akmola region in the LLP "NPTSZH them. A.I. Baraev" for
2015-2017. Agrotechnical measures were standard for the conditions of the region.
The  predecessor  is  pure  steam.  The  lack  of  moisture,  high  daytime  and  low
nighttime  temperatures  during  the  study  period,  had  a  negative  impact  on  the
development of lentils, but pea plants, due to the shorter growing season, were able
to show a high yield. As a result of a long-term comparative evaluation of samples
of  leguminous  crops,  against  the  background  of  contrasting  hydrother-mal
conditions, the most interesting for further work are the identified genotypes of
peas  and  lentils  for  early  maturity  (lentils:  FLIP  95-34L,  Luhanchanka;  peas:
Kolpashevskiy 11, L-4 -02, UG 92-1352), a large number of beans and seeds from
one plant (lentils: k-664 and k-468; peas: Multik, Omsky non-shedding), a high
mass of seeds from one plant (lentils:  Dzhansha ,  Niva-95; peas: Orpela),  high
yield (lentils: Jansha, Niva-95; peas: Orpela).

Key words: gene pool; selection; legumes; grade; economically valuable 
features; productivity; growing season.


